ÚTSKRIFT ÚR FUNDAGERÐABÓK

SKIPULAGS- OG UMHVERFISRÁÐS

HÚNAÞINGS VESTRA

118. Fundur.

118. fundur Skipulags- og umhverfisráðs Húnaþings vestra í Félagsheimilinu Hvammstanga, miðvikudaginn 10. jan 2007 kl. 16:30.

Dagskrá
1. Aðalskipulagsbreyting í Hrútafirði, athugasemdir. Afgreiðslu frestað.

2. Deiliskipulag Útivistarsvæðisins í Kirkjuhvammi. Farið yfir tillögu dags. 9. jan 2007 frá Yngva Þór Loftssyni Landslagsarkitekt að deiliskipulaginu. Á fundinn barst erindi frá Jóhanni Magnússyni fyrir hönd hestamannafélagsins Þyts, erindið tekið til umfjöllunar.
3. Erindi frá Byggðaráði, umsögn um áfengisveitingaleyfi. Með fyrirvara um jákvæða umsögn Sýslumanns og  Heilbrigðisnefndar gerir Skipulags- og umhverfisráð Húnaþings vestra ekki athugasemd við að Fannari Karli Ómarssyni f.h. Söluskálans Hörpu, verði veitt leyfi til áfengisveitinga í Söluskálanum að Hvammstangabraut 40. Skálinn er á verslunar- og þjónustusvæði skv. Aðalskipulagi Húnaþings vestra 2002-2014.

Ráðið bendir sérstaklega á eftirfarandi atriði úr Áfengislögum nr. 75/1998 

11. gr. 2. mg.

„Sveitarstjórn er heimilt að binda veitingu leyfis til rekstrar útsölustaðar áfengis skilyrðum um staðsetningu verslunar, afgreiðslutíma og önnur málefnaleg atriði.“
14. gr. 1. mgr.

„Áður en sveitarstjórn veitir leyfi til áfengisveitinga á veitingastað skal hún afla umsagnar viðkomandi lögreglustjóra og heilbrigðisnefndar sem metur innréttingu og annað svipmót veitingarekstrar. Einnig skal sveitarstjórn leita álits viðkomandi byggingar- og skipulagsnefnda. Sveitarstjórn skal rökstyðja niðurstöðu sína og gera grein fyrir þeim sjónarmiðum sem henni réðu. Skal sveitarstjórn ákveða heimilan veitingatíma áfengis á hlutaðeigandi veitingastað, gildistíma og skilyrði leyfis.“
18. gr.
„Óheimilt er að selja, veita eða afhenda áfengi þeim sem er yngri en 20 ára. Ávallt þegar ástæða er til að ætla að kaupandi eða viðtakandi áfengis hafi ekki náð þessum aldri skal sá sem selur, veitir eða afhendir það láta hlutaðeiganda sanna aldur sinn með því að sýna skilríki með mynd eða á annan fullnægjandi hátt.

Á veitingastað sem leyfi hefur til áfengisveitinga er ungmennum yngri en 18 ára óheimil dvöl eftir kl. 20 á kvöldin og fram til lokunar staðarins, nema í fylgd með foreldrum sínum eða maka. Dyraverðir, eftirlitsmenn og framreiðslumenn skulu láta ungmenni er koma á slíka staði eða dveljast þar eftir kl. 20 að kvöldi án samfylgdar foreldra sinna eða maka sanna aldur sinn með því að sýna skilríki með mynd eða á annan fullnægjandi hátt, enda sé ástæða til að ætla að hlutaðeigandi hafi ekki náð 18 ára aldri.“
19. gr. 3. mg.

„Bannað er að bera með sér áfengi inn á veitingastaði, annað en það sem þangað er flutt til heimilla veitinga. Á sama hátt er bannað að bera með sér áfengi út af veitingastað.“
4. Erindi frá Byggðaráði, umsögn um tillögu að fornleifavernd á Íslandi. Ráðið gerir ekki athugasemdir við erindið.
5. Erindi frá Byggðaráði varðandi stofnun lóða í Melrakkadal. Bjarni Kristmundsson og Hólmfríður Jóhannsdóttir Ytri-Melrakkadal, óska eftir samþykki til stofnunar lóða úr landi Ytri-Melrakkadals og stofnun skógræktarlóðar úr landi Syðri-Melrakkadals samkvæmt teikningum nr. HVM 0101 frá Ráðbarði sf, dags. 20.des 2006. Einnig lagt fram erindi Gauks Péturssonar og Elínborgar Bjarnadóttur um stækkun lóðar úr landi Ytri-Melrakkadals samkvæmt teikningum nr. HVM 0101 frá Ráðbarði sf, dags. 20.des.2006, en því meðfylgjandi er samþykki Bjarna Kristmundssonar og Hólmfríðar Jóhannsdóttur eiganda jarðarinnar. Erindið samþykkt.
Tekið á dagsskrá

6. Erindi frá Haraldi Þorkelssyni og Hrafnhildi Víglundsdóttur, Dæli Víðidal. Sótt er um byggingarleyfi fyrir einbýlishús í landi Dælis, landnúmer 144603, samkvæmt teikningum nr. H.P.1-1 og 1-2 frá Haraldi V. Haraldssyni Arkitekt, dags. 20. des 2006. Erindið samþykkt með fyrirvara um fullnægjandi gögn. Víglundur Gunnþórsson sat hjá við afgreiðslu málsins.
7. Erindi frá Sveitarstjóra Húnaþings vestra vegna fyrirhugaðs Gámavallar á Hvammstanga. Forstöðumaður tæknideildar kynnti ráðinu hugmyndir að gámavelli og mögulega staðsetningu hans syðst á hafnarsvæðinu. Ráðið tekur jákvætt í erindið.
Fleira ekki tekið fyrir, fundi slitið kl: 19:15.

